
EUSKARAZ BARRA-BARRA BEREIZGARRIAREN SUSTAPENA 2024AN EGITEKO, 

KOORDINAZIO LANAK KONTRATATZEKO BALDINTZA TEKNIKOEN PLEGUA (2024) 

 

1. Xedea 

 

Kontratuaren helburu nagusia da Eusko Jaurlaritzaren, EAEko sektore publikoko 

erakundeen, foru erakundeen eta toki-administrazioaren eta merkataritza entitate, enpresa 

zentro handi eta finantza entitateen  arteko komunikazioak eta harremanak koordinatzea da, 

Euskaraz barra-barra bereizgarria Euskadi osoan ahalik eta modu eraginkorrenean 

zabaltzeko, 2024. urtean. 

 

2. Egin beharreko lanaren ezaugarriak 

 

Egin beharreko lanak honakoak izango dira: 

 

1. Euskaraz barra-barran sartuta dauden erakundeak koordinatu eta zalantzak argitu.  

 

2. Euskaraz barra-barrarekin oraindik bat egin ez duten erakundeekin harremanetan 

jarri. 

 

3. Finantza entitateekin eta elikadura enpresa handiekin harremanetan jarri.  

 

4. Ostalaritza eta merkataritza elkargo eta ganbarekin harremanetan jarri.  

 

5. Azalera handietako kudeatzaileekin harremanetan jarri. 

 

6. Erkidego osoan zehar zabaldutako merkataritzako bulego teknikoekin harremanetan 

jarri.  

 

7. Enpresak HPSk bereizgarria duten establezimenduen jarraipena egin ahal izateko 

sortu duen erregistro bateratua eguneratua dagoen kontrolatu.  

 

8. Euskaraz barra-barra berizgarria  duen establezimendu baten aurkako kexarik baldin 

badago herritarra euskaraz artatua izan ez delako, harremanetan jarri kasuan kasuko 

udalarekin eta kexaren berri eman, udalak beharreko konprobazioak egin ditzan eta, hala 

badagokio, establezimendua erregistrotik ezabatu dezan. 

 

9. Hizkuntza Politikarako Sailburuordetzarekin jardun modu koordinatuan. 

 

 

3. Emaitzak aurkezteko modua 

 



 
 
Kontratazioaren   bukaeran,  enpresa  esleipendunak   egindako lanaren txostena bidaliko 

du euskaraz. Ahal diren datu guztiak, txostenean, sexuaren araberako aldagaiaren arabera 

emango dira eta hizkuntza ez sexista erabilita. 

 

 

4. Lanen jarraipena 

 

Hizkuntza Politikarako Sailburuordetzari eta enpresa esleipendunari dagokie lanaren 

jarraipen egokia egiteko personala izendatzea. 

 

Jarraipena lanaren hasieran eta Zuzendaritza honek eskatutakoaren arabera zehaztuko 

diren prozedurari eta egutegiari jarraituz egingo da. Jarraipen lan hau euskaraz egingo da. 

 

5. Lantokia 

 

Kontratuaren arabera bete beharreko lan guztiak enpresa esleipendunaren egoitzan, edo 

horrek aurreikusitako tokietan egingo dira. Azken horiek ez dira inoiz Eusko Jaurlaritzarenak 

izango. 

 

6. Harreman funtzionala eta organikoa 

 

Hizkuntza Politikarako Sailburuordetzak ez du inolako lan-harreman funtzionalik ez 

organikorik ezta kontratu bidezkorik ere izango landa-lana egiteko esleipendunak erabiliko 

dituen langileekin, ez kontratuak iraun bitartean, ezta ondoren ere. 

 

7. Enpresa esleipendunaren betebeharrak 

 

Jabetza intelektuala: 

 

Kontratu honen jardueretatik eratorritako jabetza intelektualaren eskubide guztiak  EAEko 

Administrazio orokorrarenak dira,  indarrean  dagoen  legedian jasotzen den eran. Eskubide 

horien lurralde-eremua mundu mailakoa da. Hortaz, enpresa esleipendunak lana gauzatzeko 

garatuko dituen lan, aplikazio, euskarri eta gainerako materialen gaineko Euskal 

Administrazioaren jabetza-eskubideak gorde beharko ditu. 

 

Hizkuntza arloko baldintzak: 

 

Eusko Jaurlaritzaren eta enpresa esleipendunaren arteko harremanak honelakoa izan behar 

du: 

 

a) Ahozko komunikazioetan, euskaraz egingo du enpresa esleipendunaren 

langileak kontratua betearazteko zereginak direla-eta Eusko 

Jaurlaritzarekin harremanetan jartzen denean. 

 

b) Komunikazio idatziak euskaraz eta gaztelaniaz egingo dira, enpresa 

esleipendunak eta Eusko Jaurlaritzak euskara hutsean egitea erabakitzen 

ez badute. 

 



 
 

c) HPSz beste erakundeekin ere, udalekin eta beste establezimendu edo 

elkarte eta elkargoekin, jardungo duten langile guztiek euskaraz maila 

altua izan beharko dute (gutxienez C1 maila egiaztatuta). 

 

Hori dela eta, enpresak euskaraz zein gazteleraz jardun ahal izateko baliabide egokiak izan 

behar ditu. 

